
O'ZBEKISTON RESPUBLIKASI NAMANGAN VILOYATI
NAMANGAN SHAHAR YANGI NAMANGAN TUMANI HOKIMINING

QARORI

2023 - yil 20 - iyun 169-6-222-Q/23 Yangi Namangan tuman hokimligi

Yangi Namangan tumanida maktab yoshidagi bolalarni umumiy o‘rta
ta’limga to‘liq qamrab olish yuzasidan tumandagi umumta’lim
muassasalarining mikrohududlarini belgilash to‘g‘risida

O‘zbekiston Respublikasi “Ta’lim to‘g‘risida”gi Qonunining 27-moddasi,
O‘zbekiston Respublikasi Vazirlar Mahkamasining 2017-yil 15-martdagi 140-sonli
qarori bilan tasdiglangan “Umumiy o‘rta ta’lim to‘g‘risida”gi Nizomning 5-bob,
39-bandi hamda Yangi Namangan tumani maktabgacha va maktab ta’limi
bo‘limining 2023-yil 2-maydagi 01-02/2-144-sonli murojaatiga ko‘ra, tumanda
maktab yoshidagi bolalarni umumiy o‘rta ta’limga qamrab olish jarayonida
umumiy o‘rta ta’lim muassasalariga biriktirilgan hududlar (mikrohudud)ni aniq
belgilab olish magsadida, O‘zbekiston Respublikasi “Mahalliy davlat hokimyati

to‘g‘risida”gi Qonunining 6,25-moddalariga muvofiq,
QARORQILAMAN

1. Yangi Namangan tumanida maktab yoshidagi bolalarni umumiy o‘rta
ta’limga to‘liq qamrab olish bo‘yicha umumiy o‘rta ta’lim muassasalariga
biriktirilagan hududlar (mikrohudud)lar ro‘yxati ilovaga muvofiq tasdiqlansin.

2. Belgilansinki:

- biriktirilgan hududlar (mikrohudud) doirasida doimiy yashash va vaqtincha
turgan joyi bo‘yicha ro‘yxatga olingan va haqiqatda yashovchi oila farzandlari
inobatga olinadi;

- davlat umumiy o‘rta ta’lim muassasasi rahbariyati mazkur muassasaga
biriktirilgan hududdagi maktab yoshidagi bolalarni 0‘z vaqtida davlat umumiy

o‘rta ta’lim muassasasiga o‘qishga jalb qilish uchun mas’ul hisoblanadi.

3. Tuman hokimining yoshlar siyosati, ijtimoiy rivojlantirish va ma’naviy -
ma’rifiy ishlari bo‘yicha o‘rinbosari (A.Isaqov), tuman maktabgacha va maktab
ta’limi bo‘limi (R.Karimova) hamda aloqador tashkilot va idora rahbarlariga:

- tumandagi umumiy o‘rta ta’lim muassasalari rahbarlarini zimmasiga maktab
yoshidagi bolalarni umumiy o‘rta ta’limga to‘liq qamrab olish, o‘quvchilarning
darslarga qatnashish holati yuzasidan monitoring olib borish va uning natijasida
aniqlangan muammolarni bartaraf etish bo‘yicha zarur choralar ko‘rish;

- har bir maktabga biriktirilgan mikrohudud sxemasini tuzish va mazkur
sxemada mikrohududning aniq chegarasi, uning tarkibiga kirgan ko‘cha, tor va
berk ko‘chalardagi barcha uylar, xonadonlarni gamrab olish vazifasi yuklatilsin.

4. Mahalla va nuroniylarni qo‘llab quvvatlash bo‘limi (A.Nurmatov)ga
mahalla fuqarolar yig‘ini raislariga maktab yoshidagi bolalarni umumiy o‘rta
ta’lim muassasalariga jalb etish jarayonida tuman maktabgacha va maktab ta’limi
bo‘limi hamda umumiy o‘rta ta’lim muassasalariga amaliy yordam berish tavsiya
etilsin.

5. Mazkur qaror gabul qilinishi munosabati bilan tuman hokimining 2022-yil
15 iyundagi 288-6-222-Q/22 — sonli qarori 0‘z kuchini yo‘qotdi deb hisoblansin.

6. Tuman hokimligining Axborot xizmati mazkur garorni ommaviy axborot
vositalarida rasmiy e’lon qilish va tuman hokimligining rasmiy sahifasiga
joylashtirish choralarini ko‘rsin.

7. Mazur garor rasmiy €’lon gilingan kundan e’tiboran kuchga kiradi.

8. Ushbu garorning bajarilishini nazorat qilish tuman hokimining o‘rinbosari

A.Isagov zimmasiga yuklatilsin

Tuman hokimi .- ﬂ. #1%% J.Abdullayev

